
ສາທາລະນະລັດ ປະຊາທິປະໄຕ ປະຊາຊົນລາວ
ສັນຕິພາບ ເອກະລາດ ປະຊາທິປະໄຕ ເອກະພາບ ວັດທະນະຖາວອນ
******************
ແຂວງ ຫລວງພະບາງ			
ສະຫະພັນແມ່ຍິງແຂວງ							ເລກທີ_________/ສຍຂ
							ຫລວງພະບາງ, ວັນທີ_____________

ແຈ້ງການ
ເຖິງ: ປະທານສະຫະພັນແມ່ຍິງເມືອງ.
ເລືອ່ງ: ການປະຕິບັດກົດລະບຽບສົ່ງເງິນບໍາລຸງ ແລະ ການແຈກຢາຍປຶ້ມກົດລະບຽບສະຫະພັນແມ່ຍິງລາວ 
    ແລະ ກົດໝາຍວ່າດ້ວຍສະຫະພັນແມ່ຍິງລາວ.
· ອີງຕາມກົດລະບຽບຂອງສະຫະພັນແມ່ຍິງລາວ ສະໄໝທີ VII.
· ອີງຕາມການຄົ້ນຄວ້າເຫັນດີເປັນເອກະພາບຂອງຄະນະປະທານສະຫະພັນແມ່ຍິງແຂວງ.
ເພືອ່ເຮັດໃຫ້ການປະຕິບັດວຽກງານພາຍໃນສະຫະພັນແມ່ຍິງຢູ່ຂັ້ນທອ້ງຖິ່ນ, ຮາກຖານມີຄວາມເຂັ້ມແຂງ, ຕອບສະໜອງໄດ້ກັບພາລະບົດບາດ. ປະທານສະຫະພັນແມ່ຍິງແຂວງ ຈຶ່ງໄດ້ແຈ້ງການມາຍັງປະທານສະຫະພັນແມ່ ຍິງເມືອງປະຕິບັດດ່ັງນີ້:
1. ການສົ່ງເງິນບໍາລຸງ :
ກົດລະບຽບສະຫະພັນແມ່ຍິງລາວສະໄໝທີ VII ທີ່ລະບຸໄວ້ໃນໝວດທີ ໝວດທີ IX ມາດຕາ 33 ວ່າດ້ວຍ ລະບຽບ ການສົ່ງເງິນບໍາລຸງໃນ ວັກທີ 5: ສະຫະພັນແມ່ຍິງເມືອງ, ຮາກຖານອອ້ມຂ້າງນະຄອນຫລວງ, ແຂວງສົ່ງ ໃຫ້ສະຫະພັນແມ່ຍິງນະຄອນຫລວງ, ແຂວງ 1/3, ຜ່ານການຄົ້ນຄວ້າເປັນເອກະພາບຂອງຄະນະປະທານສະຫະພັນ ແມ່ຍິງແຂວງ ແມ່ນໄດ້ມີການປັບປຸງໃຫ້ສອດຄອ່ງກັບສະພາບ, ຈຸດພິເສດຕົວຈິງຂອງທອ້ງຖິ່ນພາຍໃນແຂວງ, ໂດຍ ສະເພາະແມ່ນຄວາມຫຍຸ້ງຍາກ, ຂາດເຂີນງົບປະມານເຄືອ່ນໄຫວວຽກງານ. ແລະ ເພື່ອ່ໃຫ້ສະຫະພັນແມ່ຍິງເມືອງ ນໍາໃຊ້ເງິນບໍາລຸງດ່ັງກ່າວເຂົ້າໃນການເຄືອ່ນໄຫວວຽກງານຂອງຕົນເອງຕາລະບຽບການນໍາໃຊ້ເງິນບໍາລຸງທີ່ລະບຸໃນ ກົດລະບຽບຂອງສະຫະພັນແມ່ຍິງລາວ. ສະນັ້ນ ຈຶ່ງໃຫ້ສະຫະພັນແມ່ຍິງເມືອງບໍ່ສົ່ງເງິນບໍາລຸງຈໍານວນ 1/3 ທີ່ໄດ້ຮັບ 
ຈາກໜ່ວຍສະຫະພັນແມ່ຍິງອອ້ມຂ້າງເມືອງ ແລະ ຮາກຖານສະຫະພັນແມ່ຍິງບ້ານໃຫ້ສະຫະພັນແມ່ຍິງແຂວງ. 
· ສະມາຊິກສະຫະພັນແມ່ຍິງຈ່າຍເງິນບໍາລຸງຕາມກົດລະບຽບສະຫະພັນແມ່ຍິງລາວສະໄໝທີ VII ແມ່ນໃຫ້ ເລີ່ມປະຕິບັດແຕ່ເດືອນ ມັງກອນ (1) 2016 ເປັນຕົ້ນໄປ.
· ສະຫະພັນແມ່ຍິງເມືອງຕອ້ງສະຫລຸບເງິນບໍາລຸງທີ່ໄດ້ຮັບ ແລະ ລາຍງານໃຫ້ສະຫະພັນແມ່ຍິງແຂວງ 6 ເດືອນ ໃດເທືອ່ໜຶ່ງ (ເດືອນ ມີຖຸນາ (6), ທັນວາ (12) ຂອງທຸກປີ).
2. ການແຈກຢາຍປຶ້ມກົດລະບຽບ ແລະ ກົດໝາຍວ່າດ້ວຍສະຫະພັນແມ່ຍິງລາວ:
· ສະຫະພັນແມ່ຍິງແຂວງຈະສົ່ງປຶ້ມກົດລະບຽບສະຫະພັນແມ່ຍິງລາວໃຫ້ສະຫະພັນແມ່ຍິງເມືອງ ເພືອ່ແຈກ ຢາຍໃຫ້ສະມາຊິກສະຫະພັນແມ່ຍິງໜ່ວຍອອ້ມຂ້າງເມືອງ ຄັ້ງທີ I ໃນລາຄາ 2.000 ກີບ/ຫົວ. ການແຈກຢາຍປຶ້ມກົດລະບຽບສະຫະພັນແມ່ຍິງລາວຊຸດນີ້ຈະບໍ່ພຽງພໍ, ສ່ວນສະມາຊິກສະຫະພັນແມ່ຍິງທີ່ ຍັງບໍ່ທັນໄດ້ຈະສືບຕໍ່ແຈກຢາຍຄັ້ງຕໍ່ໄປພາຍຫລັງທີ່ໄດ້ຮັບຈາກສູນກາງສະຫະພັນແມ່ຍິງລາວອີກຕື່ມ. ສໍາ ລັບປະທານສະຫະພັນແມ່ຍິງບ້ານແມ່ນບໍ່ໃຫ້ຈ່າຍເງິນ ຊຶ່ງຈະສົ່ງໃຫ້ບ້ານລະຫົວ, (ສ່ວນຄ່າປຶ້ມກົດລະບຽບ ທີ່ສົ່ງໃຫ້ສະຫະພັນແມ່ຍິງບ້ານທາງສະຫະພັນແມ່ຍິງແຂວງຈະເປັນຜູ່ຮັບຜິດຊອບໄຊ້ແທນ ສູນກາງສະຫະ ພັນແມ່ຍິງລາວ).
· ໃຫ້ສຫະພັນແມ່ຍິງເມືອງບັນທຶກລາຍຊື່ຜູ່ທີ່ໄດ້ຮັບປຶ້ມກົດລະບຽບລະອຽດ ເພື່ອຄວາມສະດວກໃນການ ແຈກຢາຍຄັ້ງຕໍ່ໄປ.
· ເພື່ອສະດວກໃນການຊໍາລະຄ່າປຶ້ມກົດລະບຽບແມ່ນຈະຕັດເອົາເວລາໄດ້ຮັບເງິນຜັນຂະຫຍາຍມະຕິກອງປະຊຸມໃຫຍ່ຜູ່ແທນ ແມ່ຍິງລາວ ຄັ້ງທີ VII ໃນເວລາສູນກາງສະຫະພັນແມ່ຍິງລາວອະນຸມັດງົບປະມານໃຫ້.
· ສະຫະພັນແມ່ຍິງແຂວງຈະສົ່ງປຶ້ມກົດໝາຍ ວ່າດ້ວຍສະຫະພັນແມ່ຍິງລາວໃຫ້ປະທານສະຫະພັນແມ່ຍິງ ເມືອງ ເພືອ່ແຈກຢາຍໃຫ້ໜ່ວຍສະຫະພັນແມ່ຍິງ ຫລື ຄະນະບໍລິຫານງານສະຫະພັນແມ່ຍິງເມືອງ ທີ່ມີ ຄວາມຈໍາເປັນກອ່ນ ຍອ້ນວ່າມີຈໍານວນຈໍາກັດ, ສໍາລັບປະທານສະຫະພັນແມ່ຍິງບ້ານແມ່ນຈະແຈກຢາຍ ໃຫ້ບ້ານລະ 1 ຫົວ. ປຶ້ມກົດລະບຽບວ່າດ້ວຍສະຫະພັນແມ່ຍິງລາວແມ່ນບໍ່ໄດ້ຄິດໄລ່ລາຄາ.
ດ່ັງນັ້ນ, ຈຶ່ງແຈ້ງການມາຍັງທ່ານ ເພືອ່ປະຕິບັດຕາມເນື້ອໃນແຈ້ງການສະບັບນີ້ດ້ວຍ.
									ປະທານສະຫະພັນແມ່ຍິງແຂວງ

